
 Ибрат

Чустлик Абдурашид ака тез 
орада қарияни топиб берди. Саё
ҳатчи бобо билан мулоқотимиз 
узоқ давом этди. Ажабланарлиси, 
кекса велосипедчининг вилояти
мизга сафари унинг ҳозиргача забт 
этган марралари ичида энг яқини 
экан. Маълум бўлишича, Эгамму
род бобо Чориев 1938 йилда Сур
хондарё вилоятининг Ангор тума
ни Кайран маҳалласида таваллуд 
топган. Келаси йили 85баҳорни 
қаршилайдиган инсон  умр бўйи 
жамоа хўжалигида меҳнат қилган. 
Турмуш ўртоғи Жорқин она билан 
беш ўғил ва беш қизни вояга ет
казишибди. Қизиғи шундаки, пен
сияга чиққунча туман ҳудудидан 
нарига ўтмаган одам қарийб чорак 
асрдан буён юрт кезади. Нафақат 
Ўзбекистон бўйлаб, Қозоғистон ва 
Россия шаҳарларини бориб кўрган. 
Саёҳат унинг энг севимли машғу
лотига айланган. Нимада денг, 

албатта, велосипедда. Айтиши
ча, мактабнинг юқори синфида 
ўқиётган пайтидан бери унинг 
учун энг ишончли улов – велоси
пед. Мана шу транспорт воситаси 
туфайли кексайган чоғида катта  
довруғ қозонди. Эл ичида “Саёҳат
чи бобо” номини олди. Дастлаб 
вилоят бўйлаб йўлга чиққанида 
бу қадар олис масофаларни икки 
ғилдиракли уловда босиб ўтиши
ни хаёлига ҳам келтирмаган эди. 
Сафарлар завқи кучига куч қўшди. 
Кейинчалик Қашқадарёга, сўнгра 
Бухорога йўл солди. Борган сари 
қизиқиши ортиб, узоқ маконларни 
ҳам кўзлаб қолади. 2009 йилда 
қўшни давлатнинг Сайрамигача 
бўлган йўлни бир неча кунда бо
сиб ўтди.

Чўққига чиққан қояни кўзлай
ди, деганларидек қариянинг ёши 
улғайиб борётган бўлсада кўнгли 
асло таскин топмас эди. Отахонда 
янги режалар пайдо бўлди. Кучи 
ва иродасини Олмаота шаҳригача 
бўлган масофада ҳам синаб кўриш 
истаги туғилди. 14 кунда  ўзбек бо
боси бошқарган велосипед қозоқ 
шаҳрида пайдо бўлди.

Мулоқотда англадимки, бу ҳали 
ҳаммаси эмас экан. 2019 йилда 
велосипед рулини Россия томон 
бурибди. Қорақалпоғистон ва Қо
зоғистон чўлларидаги қийинчили
кларни енгиб, рус ўрмонларидан 
ботирларча ўтиб, 41 кун деганда 
Москва шаҳрига кириб борибди. 
Қандай шижоат, қандай матонат!

Эгаммурод отадан нима учун 
велосипедга “ишқи” тушганлигини 
сўрадим.

– Велосипед инсон саломатли
гини мустаҳкамловчи энг маъқул 
восита, – дейди қария. – Уни бо
шқарганда бутун тана аъзолари 
ҳаракатга келади. Мушаклар те
тикланади. Қон айланиши яхши
ланади. Қанча узоқ ҳайдасангиз, 
ғайратингизга ғайрат қўшилиб 

бораверади. Ҳориш нималигини 
билмайсиз. Илгари қишлоқда энг 
қулай транспорт воситаси бўлган. 
Ярим асрдирки, менинг энг ишонч
ли ва суюкли ҳамроҳим.

–  Ёшларга қандай маслаҳат 
берган бўлар эдингиз?

–  Аввало, юртни севишни, 
Ватанни ардоқлашни, қолаверса, 
соғлом ҳаёт кечиришни. Соғлом 
турмуш тарзининг энг муҳим шарт
ларидан бири сифатида велоси
педга ошно бўлишни тавсия этган 
бўлардим. Менинг узоқ умр кўри
шимда, қариликни писанд этмай 
бардам юришимда велосипеднинг 
ўрни жуда каттадир.

Саёҳатчи бобода ўрганишга 
лойиқ ибратомуз жиҳатлар кўпли
гига амин бўлдим. Аслида у оддий
гина қишлоқ одами. Аслида улкан 
кашфиёт яратаётгани йўқ. Аммо 
эзгу мақсадларига биринкетин 
эришмоқда. Яхши ният сари дадил 
интилиш юз ёш сари илдамлаётган 
нуроний турмушига маъномазмун 
бағишлаяпти. Соғлом ҳаёт унга 
боқий умр ато этмоқда. Ҳавас қил
са, ўрнак олса арзийди, албатта.

Абдулла ҒОЗИЕВ

Яқинда “Шаҳанд” сиҳатгоҳида дам олдим. Гурунглашиб ўтирган бир гуруҳ ҳордиқ 
чиқарувчилардан улуғ ёшли отахон Сурхондарёдан Наманганга велосипедда келганлиги 
ҳақида эшитиб қолдим. Ҳамма ҳайратда эди. Менда ҳам нуронийнинг йироқ манзилдан нима 
учун айнан шу транспорт воситасида келганлигини билишга  қизиқиш ортди. 

Саёҳатчи бобо

Мамлакатимизда сўнгги йиллар
да малакали кадрлар тайёрлаш ма
саласи давлат сиёсати даражасига 
кўтарилди. Садоқатли, Ватанни се
вадиган, ўз касбини яхши биладиган 
кадрларни давлат ташкилотларига 
сафарбар этиш бугун ўзининг ама
лий натижаларини кўрсатмоқда. 
Айниқса, ёш кадрларни қўллабқув
ватлаш ва уларнинг кўникмасини 
ошириш йўналишидаги ишлар янги 
босқичга кўтарилди, албатта. Прези
дентимиз 2016 йилда сайловолди 
дастурида: “Халқ давлат идорала

рига эмас, давлат идоралари халққа 
хизмат қилиши керак”, деган тамой
илни илгари сурган эдилар ва бу ўт
ган йиллар ичида ҳаётимизда тўла 
ўз исботини топиб улгурди.

Жорий йилнинг 8 август куни Пре
зидентимиз томонидан имзоланган 
давлат органлари ва ташкилотлари
да меҳнат қилаётган давлат фуқа
ролик хизматчиларининг ҳуқуқий 
мақомини белгиловчи ва улар фа
олиятини ягона қоидалар асосида 
тартибга солувчи “Давлат фуқаролик 
хизмати тўғрисида”ги Қонун ҳам ка

дрлар сиёсатида муҳим аҳамиятга 
эга бўлган тарихий ҳужжат сифатида 
алоҳида эътиборга моликдир.

Шу ўринда давлат фуқаролик 
хизмати нима, деган савол туғи
лади. Давлат фуқаролик хизмати 
давлат хизматининг бир тури бўлиб, 
Ўзбекистон Республикаси фуқарола
рининг давлат фуқаролик хизмати 
лавозимларидаги давлат органлари 
ваколатлари амалга оширилишини 
таъминлашга доир ҳақ тўланадиган 
касбий фаолияти тушинилади.

(Давоми 2-саҳифада)

 Муносабат  Мутахассис тавсиялари

ДАВЛАТ ФУДАВЛАТ ФУ¯̄АРОЛИК АРОЛИК 
ХИЗМАТИ НИМА?ХИЗМАТИ НИМА?

Давлат органларини малакали мутахассислар билан таъминлаш 
йўлида амалга оширилаётган ишлар нималардан иборат?

НАМАНГАНДА ИЛК БОРА ХАЛЈАРО АСАЛ ФЕСТИВАЛИ ¤ТКАЗИЛДИ
Аввал хабар берганимиздек, “Афсоналар водийси” боғида илк маротаба кўтаринки руҳда ўтказилган Халқаро асал фестивали нафақат мамлакатимиз, балки 

Қирғизистон, Қозоғистон, Тожикистон ва Россия давлатларидан келган 300 га яқин бол усталарини, минглаб асал шайдоларини ўзига ром этди

Дарҳақиқат, халқаро фестиваль соҳада иннова
цион технологияларни жорий этиш ҳамда саноат
лаштириш, халқаро тажриба алмашув платфор
масини яратишда мавжуд муаммолар ечимини 
топишга хизмат қилаётгани билан ҳам аҳамият
лидир.

– Очиғи, гуллар диёрида бўлажак анжуманга 
таклифнома олган чоғда роса хурсанд бўлдик. 
Боиси, шу йилнинг май ойида ўтказилган Халқаро 

гуллар фестивалидан катта завқ олган эдик, – дей ди 
Қирғизистон асаларичилар уюшмаси раиси Нурбек 
ўғли Нурсултон. – Асал фестивалига ўттиз нафар
дан ортиқ асаларичимиз тоғ гиёҳларидан йиғилган 
бетакрор таъмга эга шифобахш неъматни олиб 
келди. Маҳсулотларимизга ўзбек тадбиркорлари 
томонидан катта қизиқиш билдирилди, қатор ман
фаатли келишувларга ҳам эришилди.

(Давоми 2-саҳифада)

– Мазкур нуфузли анжуманнинг шаҳримизда 
ўтказилиши бежиз эмас. Кейинги йилларда 
вилоятимизда истеъмол бозорини экологик жиҳатдан 
тоза озиқ-овқат маҳсулоти билан тўлдиришда ўз 
ўрнига эга бўлган тармоқ жадал ривожланмоқда, 
– дейди Асаларичилар уюшмасининг 
Намангандаги доимий вакили Аюбхон Тошбоев. 
– Бугунги кунда уюшмага аъзо 260 нафар соҳа 
меҳнатчиси самарали фаолият кўрсатаётир. 
Улар парваришида бўлган 210 мингдан зиёд 
асалари уясидан йилига 4,5 минг тоннага яқин 
шифобахш неъмат йиғиб олинмоқда.

Халқимизда “Ер ҳай
дасанг, куз ҳайда...” де
ган пурмаъно мақол бор. 
Кузги шудгор ерларнинг 
механик таркиби, сизот 
сувлар сатҳи, тупроқ 
намлиги ва зичлигига қа
раб амалга оширилади.

Ҳайдов техникалари
нинг юқори унум билан 
ишлатилишини ташкил 
этиш, майдонларга си
фатли ишлов бериш 
учун қуйидаги тавсия
ларга амал қилиниши 
таклиф этамиз:

– Дала ғўзапоялар
дан тўлиқ тозалани
ши лозим. Даланинг 
ғўзапоя дан тўлиқ тоза
ланиши ернинг текис 
ҳайдалишини таъмин
лайди ва шудгорлаш 
сифатини оширади.

– Ғўзапоя ўргичлар 
билан ғўзапоя томир
ларини қирқишни 1518 
см. чуқурликда  олиб 
борилишига эътибор 
қаратиш керак. Бу ҳаво 
ҳароратининг пасайиб 

кетган вақтларида ер 
юзаси музлашининг ол
дини олади ва шудгор 
сифати яхши бўлишини 
таъминлайди.

– Ҳайдашда майдон 
эни, ҳайдаш йўнали
ши, контурнинг қиялиги 
ҳамда катталигига қа
раб тўғри танлаш ло
зим. Шунингдек, шуд
горлашда ичкарига ва 
ташқарига ҳайдалишига 
эътиборни қаратмоқ та
лаб этилади.

– Ҳайдов агрегатла
рини гуруҳларга бўлиб 
ишлатиш лозим. Бунда 
техникавий хизмат кўр
сатиш, носозликларни 
тузатиш вақтининг ка
майиши ҳисобига иш 
унумдорлиги ошади, бо
шқариш ишлари осонла
шади, назорат кучаяди.

– Ҳайдаладиган ту
проқ қатламининг нам
лиги 15 фоиз атрофида 
бўлишига эътибор қара
тиш лозим.
(Давоми 3-саҳифада)

ШУДГОРЛАШДАШУДГОРЛАШДА
НИМАЛАРГА ЭЪТИБОР 

БЕРИШ КЕРАК?
Қишлоқ хўжалиги экинларидан юқори ва 

сифатли ҳосил олиш биринчи навбатда кузги 
агротехник тадбирларнинг тўғри ва сифатли 
амалга оширилишига боғлик. Жумладан, 
деҳқончиликда ерга ишлов беришда энг 
асосий ишлов бу кузги шудгор ҳисобланади.

Ташриф доирасида Ўзбекистон ва Швеция Қироллиги ўрта
сида манфаатли ҳамкорлик алоқаларини янада кенгайтириш, 
бу жараёнда томонларнинг етакчи “ақл марказлари” ҳамда 
тадқиқот институтлари фаоллигини оширишга қаратилган қатор 
учрашувлар бўлиб ўтмоқда.

Жумладан, марказ экспертлари Global Go To Think Tank Index 
Report халқаро рейтингида дунёда иккинчи ўринда турадиган 
Стокгольм атрофмуҳит институти вакили билан учрашди. Унда 
экология ва атрофмуҳит соҳасидаги хавфхатарларнинг олдини 
олиш, халқаро даражада саъйҳаракатларни бирлаштириш 
каби масалалар бўйича мулоқот қилинди.

Хусусан, марказ раҳбари Элдор Туляков Ўзбекистонда 
аҳоли саломатлиги ва генофондига зиён етказадиган мавжуд 
экологик муаммоларни бартараф этиш, қайта тикланувчи яшил 
энергетика манбаларидан оқилона фойдаланиш борасида 
амалга оширилаётган ислоҳотлар ҳақида маълумот берди.

Жумладан, ўтган ҳафтада Тошкент шаҳрида Ўзбекистон 
Республикаси Президенти Шавкат Мирзиёев ва Европа кенгаши 
Президенти Шарль Мишель ўртасида бўлиб ўтган мулоқотда 
ҳам экология, “яшил” иқтисодиёт, энергетик самарадорлик ва 
сувдан оқилона фойдаланиш соҳаларида ўзаро манфаатли 
ҳамкорлик алоқаларини янада кенгайтириш масалаларига 
алоҳида эътибор қаратилганлигини таъкидлади.

Шу билан бирга, Ўзбекистон Республикаси Президенти 
томонидан доимий равишда халқаро майдонда атрофмуҳитга 
оид қатор ташаббуслар илгари суриб келинаётганлиги, шу жум
ладан, 20222026 йилларга мўлжалланган Янги Ўзбекистоннинг 
Тараққиёт стратегиясида Бутунжаҳон экология хартиясини 
ишлаб чиқишга қаратилган алоҳида мақсад белгиланганлиги 
айтилди.

Э.Туляковнинг таъкидлашича, Ўзбекистон БМТнинг 
атрофмуҳитни муҳофаза қилиш ва барқарор ривожланиш 
соҳасидаги энг муҳим конвенциялари, Барқарор ривожланиш 
мақсадларига қўшилган ва зиммасига олган барча мажбурият
ларни бажариб келмоқда. Табиатни муҳофаза қилишга оид 
қонунчиликни амалга ошириш механизми ишлаб чиқилган бўлиб, 
мақсадли давлат дастурлари, миллий ҳаракат режалари ҳаётга 
татбиқ этилмоқда, амалга оширилаётган ислоҳотларнинг муҳим 
қисми бўлган ушбу хайрли ишларда жамоатчилик ташкилотлари 
ҳам фаол иштирок этмоқда.

Стокгольм атрофмуҳит институти лойиҳалар менежери 
Бернандос Педигамоснинг айтишича, ташкилот томонидан 
асосий эътибор атрофмуҳит муаммолари ва тараққиёт учун 
таҳдидлар, бошқарув, иқтисодиёт, гендер тенглиги ва соғлиқни 
сақлаш масалаларига қаратилган. Шунингдек, ушбу соҳаларда 
маҳаллий ва халқаро миқёсда қарорлар қабул қилишга кўма
клашади.

Б.Педигамос атрофмуҳит ифлосланиш даражасини баҳо
лаш механизмларини такомиллаштириш ва ифлосланиш да
ражасини башорат қилиш борасида ҳамкорликдаги тадқиқот 
натижаларининг ўрни юқорилиги, бунда Ўзбекистондаги таҳлил 
марказлари ҳамда тадқиқот институтлари билан ҳамкорликда 
ишлашдан манфаатдор эканлигини таъкидлаб ўтди.

Шунингдек, у Ўзбекистоннинг яшил иқтисодиёт бўйича таша
ббуслари, қабул қилинган концепция ва стратегиялари, айниқса, 
зарарли кимёвий, физикавий, биологик ва бошқа хил таъсир 
кўрсатилишининг олдини олиш ҳамда камайтириш бўйича 
олиб бораётган сиёсатини қўллабқувватлашини эътироф этди.

Учрашув якунлари бўйича томонлар икки мамлакат “таҳлил 
марказлари” ўртасида доимий тажриба алмашишни йўлга қўйиш
дан манфаатдор эканликларини билдириб, қўшма тадқиқотлар 
ўтказишга келишиб олди.

ЎзА

СТОКГОЛЬМДА ЭКОЛОГИК 
ҐОЛАТНИ ЯХШИЛАШ МАСАЛАЛАРИ 

МУҐОКАМА ЈИЛИНДИ
Хабар қилинганидек, айни кунларда 

“Тараққиёт стратегияси” маркази 
экспертлари Швеция Қироллигида ишчи 

ташриф билан бўлиб турибди,

(Боши 1-саҳифада)
10 та боб ва 64 та моддадан ибо

рат бўлган мазкур қонунда Президент 
ва Вазирлар Маҳкамасининг давлат 
хизмати соҳасидаги ваколатлари, дав
лат хизматчиларининг ҳуқуқий мақоми, 
давлат хизмати тизимида коррупци
яга қарши курашиш бўйича чоралар 
(манфаатлар тўқнашуви, даромадлар, 
молмулк ва йирик харажатларнинг 
декларация қилиниши), давлат хиз
матчилари гуруҳлари ва тоифалари ва 
бошқалар белгилаб берилди. Мазкур 
қонунни қабул қилишдан асосий мақ
сад  давлат фуқаролик хизмати соҳаси
даги муносабатларни тартибга солиш, 
давлат хизматчиларининг касбга оид 
сифатлари ва алоҳида хизматларини 
объектив ҳамда адолатли танлов асо
сида хизмат поғоналари бўйича ўсиш 
кафолатларини ўрнатиш, давлат фуқа
ролик хизматига кириш, ўташ ва туга

Мамлакатимиздачи, одамлар банк омонатларидан ва, аксинча, 
банклар аҳоли бўш пул маблағларидан қай даражада унумли 
фойдаланмоқда? Саволларимизга жавоб олиш учун “Ўзсаноатқу
рилишбанк” АТБнинг чакана банк маҳсулотларини ривожлантириш 
бошқармаси бошлиғи Умид Алимовга мурожаат қилдик.

– Банк омонатлари назарий жиҳатдан аҳолининг бўш пул 
маблағлари хавфсиз сақланиши ва кўпайишини кафолатлайди. 
Бироқ, бугунги глобал даврда истеъмол бозорида таклиф мувоза
нати ўсгани сайин одамларнинг истаги даромадлари даражасида 
ортиб, кўпчилик учун “бўш пул” мавҳум тушунчага айланмоқда. 
Бу жараён аҳоли ўртасида жамғариш имкониятининг пасайишига 
ҳам омил бўлмоқда.

– Унда келинг, суҳбатимизни бўш пуллар қандай пуллар 
ва уларни банк омонатларига жалб қилишдан кўзланган 
мақсад ҳақида бошлаймиз.

– Аҳоли бўш пуллари деганда улар томонидан тўпланган, бироқ 
фойда олишга қаратилмаган, муайян активга айлантирилмаган 
ва ҳаракатсиз турган маблағлар тушунилади. Банк тизимига 
оид ислоҳотларда аҳолининг бўш пулларини омонатларга фаол 
жалб қилишда икки томонлама манфаатдорлик кўзда тутилган. 
Алгоритм оддий: мижоз ўз бўш пул маблағини омонатга қўйиб, 
ойига қўшимча устама олади. Банк эса, аҳоли бўш пул маблағи 
ҳисобига ўз ресурс базасини шакллантириб, кредитлаш имкония
тини кенгайтиради.

– Юқорида сиз кишиларнинг истаги даромадлари дара-
жасида ортиб бораётгани ҳақида гап очдингиз. Ўн сўм топиб, 
унинг барини ишлатиб, ҳаётидан завқ олиб яшаётган одамга 
банк омонати нима учун керак?

– Ўша ўн сўмини истаганича ишлатиб яшаётган инсонлар
нинг ҳаммасини ҳам орзумақсадлари доирасида яшаяпти, дея 
олмаймиз. Масалан, улардан бири бренд кийимлар кийишга, ҳар 
ойда бир ёки бир нечта кафересторанларда тамадди қилишга, 
оиласи, ёру дўстлари билан тезтез табиат қўйнида дам олишга 
одатлангандир. Бироқ, юрагининг тубтубида ўша сўлим гўша
ларда ўз уйига эга бўлиш, қиммат автомашина харид қилиш, дунё 
сайёҳлик шаҳарларини кезиш каби катта чиқим талаб қилувчи 
хоҳишлари ҳам бўлади. Банк омонатлари кишиларга шу жиҳатдан 
жуда самарали жамғарма воситаси сифатида хизмат қилади.

Шунингдек, банк омонати ёрдамида ҳаётий турли вазиятлар, 
хусусан, фарзандини нуфузли олий ўқув юртида ўқитиш, тўю 
томошолар ўтказиш, бошпанали қилиш учун захира яратиш, 
қолаверса, бўш пул маблағлари қадрсизланишининг олдини 
олиш мумкин.

– Айтингчи, Ўзсаноатқурилишбанк бугун аҳолига қандай 
турдаги омонатларни таклиф этмоқда ва натижалар қандай?

– Банк тизимида аҳоли бўш пул маблағларини омонатларга 
жалб қилишни рағбатлантириш ишлари устувор вазифалардан 
бири ҳисобланади. Шу боис мижозларнинг банкка бўлган ишончи
ни мустаҳкамлаш ва банкда аҳоли омонатлари ҳажмини мунтазам 
ошириб бориш мақсадида тизимли ишлар йўлга қўйилган. Бунда 
ҳам жаҳон молия бозоридаги тенденциялар, ҳам омонатчила
римизнинг қизиқиш ва таклифлари ўрганиб борилади. Сўнгги 
пайтда онлайн омонатларни жорий қилишга алоҳида эътибор 
қаратаяпмиз. Хусусан, ҳозирда хорижий валютадаги онлайн 
омонатларни ишлаб чиқиш жараёнлари кетаяпти. 

Бугунги кунда банкимизда амалда бўлган омонатлар хусусида 
тўхталиб, миллий валютада “Ishonch” ва “Yuksalish”, хорижий 
валютада эса,“Kapital” номли омонатлар мавжудлигини, уларни 
JOYDA мобил иловаси орқали ҳам очиш ва бошқариш имкони 
борлигини қайд этишим мумкин.

“Ishonch” омонатининг сақланиш муддати 13 ой, бошланғич 
бадал миқдори 500 000 (беш юз минг) сўм. Омонатга ҳисоблана
диган йиллик устама 22 фоиз ҳажмида белгиланган. “Yuksalish” 
омонатида эса 13 ой маблағ сақлаш кўзда тутилган, унга минимал 
100 000 сўм ҳажмида маблағ қабул қилинади. Омонат даромад
лилиги 21 фоиз этиб белгиланган. Хорижий валютадаги “Kapital” 
номли омонатга маблағлар АҚШ долларида 6 ой муддатга, мини
мал миқдорда 500 (беш юз) доллар ҳажмида қабул қилинмоқда. 
Йиллик белгиланган устама 4 фоиз.

Ўзсаноатқурилишбанк ахборот хизмати

тиш жараёнларини тартибга солиш, 
давлат фуқаролик хизматчиларининг 
касбга лаёқатлилигини ва професси
оналлиги ўсишида шартшароитлар 
яратишга қаратилган.

Мазкур қонунга мувофиқ, давлат 
фуқаролик хизматчиларига аввало, 
олий маълумотга ва давлат фуқаролик 
хизмати ҳамда эгаллаган мутахассис
лигига доир қонун ҳужжатларини қўл
лаш учун зарур билим ва кўникмаларга 
эга бўлиши, давлат ҳамда хорижий 
тиллардан бирини мукаммал билиши, 
стратегик ва таҳлилий фикр юрита оли
ши, қарорларни тез қабул қила олиши 
ҳамда уларни бажара олиш талаби 
қўйилди.

Шунингдек, давлат фуқаролик 
хизматчилари юқори профессиона
лизм, софлик ва адолатда ўрнак бў
лиши ҳамда иш вақтидан самарали 
фойдалана олиши ва тадбирларни 
режалаштириш кўникмаларига эга бў
лиши, мунтазам ўз устида ишлаши, 
хусусан хорижий тажрибани кузатиб 
бориши ҳамда энг афзал жиҳатлари
ни иш жараёнига қўллай олиши, кор
рупция ҳолатларига қарши курашиши 
ва уларнинг профилактикасига кўма
клашиши, ўз хизмат вазифаларини 
бажаришда манфаатлар тўқнашувига 
сабаб бўладиган шахсий манфаатдор
лик ҳолатларига йўл қўймаслиги ҳам 
алоҳида талаблардан бири сифати

да белгиланди. Эътиборлиси, давлат 
фуқаролик хизмати лавозимларининг 
давлат реестри Президент томонидан 
тасдиқланади ва Давлат хизматини 
ривожлантириш агентлиги  томони
дан юритилади. Реестрга киритилган 
лавозимларга давлат хизматчилари 
очиқ танлов асосида тайинланиши 
белгилаб қўйилди.

Ўзбекистон фуқароси давлат фуқа
ролик хизмати лавозимига тайинланган 
пайтдан эътиборан давлат фуқаролик 
хизматчиси ҳуқуқий мақомига эга бўла
ди ва давлат фуқаролик хизматчиси
нинг фаолияти тугатилиши муносаба
ти билан уни йўқотади. Ушбу қонунни 
ишлаб чиқишда халқаро тажрибалар 

ўрганилди, илғор хорижий давлатлар
даги амалиётнинг энг маъқул жиҳат
лари миллий қонунчилик меъёрлари 
билан ўзаро уйғунлаштирилди. Дав
лат органларида фуқаролик хизматини 
ўташ тартиби, ушбу соҳадаги давлат 
бошқаруви, давлат хизматчиларининг 
ҳуқуқий мақоми белгиланди. Ўз навба
тида, 40 соатдан ошмайдиган иш даво
мийлиги белгиланиб, уларга “хайфсан”, 
“жарима” ва ишдан бўшатиш билан 
бир қаторда малака даражаси ва ла
возимини пасайтириш каби  интизомий 
жазолар ҳам жорий қилинди.

Мазкур қонунга асосан коррупцияга 
оид жиноятларни содир этган шахслар 
давлат фуқаролик хизматига қабул қи

линмаслиги ҳам белгилаб қўйилди. 
Қонуннинг ҳар бир моддаси ўзининг 
нақадар ҳаётбахшлиги билан жамия
тимиз ривожига  хизмат қилади.

Қолаверса, Президентимиз томо
нидан имзоланган “Давлат фуқаролик 
хизмати тўғрисида”ги Қонун давлат ор
ганлари ва ташкилотларини малакали 
мутахассислар билан таъминлашда 
муҳим аҳамият касб этади. Шунингдек, 
мамлакатимизда амалга оширилаётган 
ислоҳотлар самарадорлигини ошириш
га, халқимиз турмуш фаровонлигини 
юксалтиришда давлат идоралари 
 масъулиятини янада кучайтиришга, 
Янги Ўзбекистонимизни дунёга тани
тишда, учинчи реннесанс пойдеворини 
яратувчи малакали мутахассислар сафи 
кенгайишига мустаҳкам замин яратади.

Учқун ЕЛМУРАТОВ,
“Агробанк” АТБ Навоий вилояти 

бошқармаси бошлиғи.

ДАВЛАТ ФУДАВЛАТ ФУ¯̄АРОЛИК ХИЗМАТИ НИМА?АРОЛИК ХИЗМАТИ НИМА?

ОНЛАЙН ОНЛАЙН 
ОМОНАТЛАРГА ОМОНАТЛАРГА 
ЈИЗИЈИШ ЈИЗИЈИШ 
ОРТМОЈДАОРТМОЈДА

Замонавий дунёда молиявий активларни 
бошқара олиш қобилияти киши фаровонлигини 
кафолатлайди. Бу борада дунё ҳамжамиятининг 

аксарият қисми банк омонатларидан фойдаланади.

(Боши 1-саҳифада)
– Икки ярим минг уя асала

римиз бор, улардан йилига 10 
тоннадан кўпроқ маҳсулот йиғиб 
оламиз. Ўтган йилдан кичик аса
лари уяларини ташқи бозорга ҳам 
чиқаряпмиз, – дейди “Абдулқо
дирхон Барака файз” хусусий 
корхонаси раҳбари Мухторжон 
Нурматов. – Жорий мавсумнинг 
ўзида Россиядаги ҳамкорлари
мизга 100 минг доллардан зиёд 
миқдорда маҳсулот экспорт қил
дик.

Умуман олганда, уч кун да
вом этган фестивалда маҳаллий 
аҳоли ҳамда меҳмонлар 170 дан 
ортиқ савдо павильонларида 
бирбиридан бой кўргазмалар 
билан танишдилар. Кўпчилик 
асалнинг ўзига хос хусусиятлари 
ҳақида фойдали маълумотларга 

НАМАНГАНДА ИЛК БОРА ХАЛЈАРО АСАЛ ФЕСТИВАЛИ ¤ТКАЗИЛДИ

эга бўлди ва яна бошқалар бе
жирим идишларга қадоқланган 
турфа хил шифобахш ва сифатли 
болларни харид қилди.

Асаларичилик соҳасини 
ривожлантириш ҳамда бу бо

рада жаҳон тажрибасини кенг 
жалб қилиш мақсадида Қурғоқ 
ҳудудларда қишлоқ хўжалиги 
тадқиқотлари халқаро марка
зи (ICARDA) вакиллари Макс 
Рунзел ва Лора Беcкер ишти

рокида маҳаллий ва хорижлик 
асаларичилик соҳасида фаолият 
юритаётган тадбиркорлар учун 
илмийамалий семинар тренинг 
ҳам ташкил этилди. Семинар
да асал маҳсулотлари тўғриси
да батафсил маълумот бериш 
бўйича мобил илова тақдимоти 
ҳам бўлди. Анжуман доирасида 
асаларичилик соҳасини янада 
ривожлантириш ва асал маҳсу
лотларини экспорт қилиш мақса
дида вилоят ҳамда қўшни Мар
казий  Осиё мамлакатларидаги 
асаларичилар ўртасида “B2B” 
форматдаги музокаралар бўлиб 
ўтди. Бунинг натижасида, аса
ларичилик соҳасида фаолият 
олиб бораётган маҳаллий ва хо
рижлик тадбиркорлар ўртасида 
бир қатор экспорт шартномалари 
имзоланди. 20232025 йилларга 

мўлжалланган мазкур экспорт 
портфели 5 миллион долларни 
ташкил этди.

Фестивалнинг тантанали 
тақдирлаш маросими ҳам бай
рамона тус олди. Иштирокчилар 
мутахассислар томонидан етти 
йўналиш бўйича баҳоланди. 
“Энг яхши жиҳозланган кўргаз
ма”, “Энг сифатли асал”, “Энг ёш 
асал етиштирувчи”, “Энг кўп асал 
экспорт қилган экспортёр”, “Асал 
етиштирувчи энг яхши аёл” номи
нацияларининг ғолиблари вило
ят ҳокимлиги, вилоят Туризм ва 
маданий мерос бош бошқармаси 
томонидан муносиб равишда рағ
батлантирилди.

Оқилхон ДАДАБОЕВ,
Равшанбек МИРЗАОЛИМОВ.

Раҳмонжон МАМАДАЛИЕВ 
олган суратлар.

Унда шаҳар ва туманлар ҳокимларининг 
қишлоқ ва сув хўжалиги масалалари бўйича 
ўринбосалари, қишлоқ хўжалиги, СирдарёСўх 
ирригация тизимлари ҳавза бошқармаси раҳ
барлари, мутахассислари, ИТБ, ДУК бошлиқла
ри, қишлоқ хўжалиги, ирригация, мелиорация 
бўлимлари раҳбарлари, пахтачилик, ғаллачилик 
кластерлари вакиллари, масалага алоқадор 
тадбиркорлар таклиф этилдилар.

Йиғилиш бошланишидан олдин масалага 
доир паннолар, кўргазмали қуроллар, экспо
натлар билан танишган семинар қатнашчилари 
олдида вилоят ҳокимининг қишлоқ ва сув хўжа
лиги масалалари бўйича ўринбосари Алибек 
Турсунов кун тартибидаги масала юзасидан 
соҳа ходимлари олдида турган вазифаларга 
батафсил тўхталиб ўтди. 

– Мана, совуқ тушгани сезилмоқда, – деди 
у . – Бугунги вазият вилоятда пахта терими да
вом этаётган бир пайтда бошоқли дон экишни 
сусайтирмаслик талаб қилади. Энди обҳаводан 
мурувват кутиб бўлмайди. Ёғингарчилик кўп 
бўлиши кутилаётир. Қишлоқ хўжалиги ходими, 
сувчи, мутахассис, фермер ва бошқа соҳаларга 
алоқадор кишилар ноябрь ойида бирон нарса
ни кутиб турмаслиги керак. Жорий йилда 54 
минг 192 гектар ернинг шўри ювилиши лозим. 
Тезликда пол олиш, ерларнинг мелиоратив 
ҳолатини яхшилаш ишларига киришиш шу кун 
талаби бўлиб турибди. Ҳозиргача туман клас
терлари ёрдамида тозаланадиган 1975 кило
метр ариқзовур аниқланган. Бундан ташқари, 
шерикчилик асосида хусусий тадбиркорлар 
билан бирга зовурларни тозалаш режаси ҳам 

шартнома асосида имзоланди. Айни пайтда  
тадбиркорлар ўзаро манфаат асосида зовур
ларни тозалашда яхши фаолият кўрсатаётир. 
Яна шуни айтиш керакки, дала қирғоқлари
даги ариқларни тозалаш, қирғоғига мевали 
ва манзарали дарахт кўчатлари экиш, терак 
қаламчаларини кўпайтиришни асло кечиктириб 
бўлмайди.

Кўргазмали семинарда кластерлар вакилла
ри, вилоят мелиоратив экспедицияси бошлиғи, 
туман ҳокимининг ўринбосарлари ўз ҳудларида 
олиб борилаётган ишлар ҳақида гапириб, қили
ниши лозим бўлган вазифаларга тўхталдилар. 
Шерикчилик асосида тадбиркорлар билан ариқ 
ва зовурларни тозалаш тажрибаси амалда 
кўрсатилди. Риштон тумани ҳудудида ишла
ётган бир неча ғишт заводларининг эгалари 
зовурлардан чиққан тупроқдан сув йўлларини 
тозалашга ўз ҳиссаларини қўшиш эгазига бе
малол фойдалана оладилар. Сарфхаражат, 
қилинадиган иш ўзаро бўлиб олинади. Кластер 
ёки фермер хўжалиги, ирригация бўлими мул
кчилик шаклига қараб шартнома имзолайди ва 
шу шартнома шартларига мувофиқ ишларни 
тақсимлайди. 

Ирригация бўлими, мелиорация экспеди
цияси раҳбарлари, қишлоқ хўжалиги бўлими 
бошлиғи билан бирга ариқлар, дала йўллари 
бўйлаб юриши, бажариладиган ишни аниқлаши, 
шу куннинг ўзидаёқ бажарувчиларни сафарбар 
қилиши лазим. Шундагина ҳамма ишга улгуриш 
мумкин.

Ҳамиджон БУРҲОНОВ,
“Qishloq hayoti” мухбири.

ФАРҒОНА ВИЛОЯТИБУХОРО ВИЛОЯТИ

К¤РГАЗМАЛИ СЕМИНАРДАН 
К¤ЗЛАНГАН МАЈСАД НИМА?

Риштон туманидаги “Пахтакор қирол” фермер хўжалигида кузги-қишки ишларни 
жадал олиб бориш, шу жумладан, шўр ювиш, чилла суви бериш, ариқ-зовурларни, 

хўжаликлараро ички сув йўлларини тозалашга шерикчилик асосида тадбиркорларни 
жалб этиш масалаларига бағишланган кўргазмали семинар бўлиб ўтди.

Республика миқёсида оладиган 
бўлсак, юқори технологик опера
цияга муҳтож 16 минг бемордан 
3 минг 200 нафари вилоят ва ту
манларнинг ўзида даволанди. Бу 
Президентимизнинг жорий йил 26 
октябрь куни Республика шошилинч 
тиббий ёрдам илмий марказида 
барпо этилган янги хирургия мар
казини кўздан кечириб, соғлиқни 
сақлаш тизимида амалга ошири
лаётган ишлар ва келгусидаги усту
вор вазифалар юзасидан ўтказган 
видеоселектор йиғилишида ҳам 
таъкидланди. 

Бир неча йиллар давомида 
вилоятларнинг шаҳар ва туман
ларидаги мураккаб касалликларга 
чалинган оғир аҳволдаги беморлар 
даволаниш учун республиканинг 
етакчи тиббиёт марказларига бори
шар эди. Ҳозирги кунда эса Прези
дентимизнинг 2017 йил 16 мартдаги 
“Шошилинч тиббий ёрдамни янада 
такомиллаштириш чоратадбирла
ри тўғрисида”ги фармони ва “Шо
шилинч тиббий ёрдам хизматининг 
фаолиятини ташкил этишни янада 
такомиллаштириш ва моддийтех
ника базасини мустаҳкамлаш чора 
тадбирлари тўғрисида”ги қарори 
самарасида бундай мураккаб жар
роҳлик амалиётлари вилоят миқё
сидаги тиббиёт муассасаларида 
ҳам бажарилмоқда. 

– Марказимизда жорий йилнинг 
ўтган 9 ойи мобайнида 6 мингдан 
ортиқ ҳар хил оғирликдаги опера
циялар амалга оширилди, – дейди 
Республика шошилинч тиббий ёр
дам илмий маркази Бухоро фили
али директори, тиббиёт фанлари 
номзоди Тоҳир Мусаев. – Шулардан 
60 фоизи ҳозирги замон талабла
рига мос равишда ўзимизда амалга 
оширилган. Жумладан, лапароско
пик, каминвазив, буйрак кўчириб 
ўтказиш, стентлаш ва остеопароз 
касаллигида чаноқ сон бўғими опе
рациялари бажарилди. 

Республика шошилинч тиббий 
ёрдам илмий маркази Бухоро фи
лиалида куни кеча етакчи мутахас
сислар интервенцион кардиолог ва 
травматологлар томонидан маҳорат 
дарслари ўтказилди. Бачадон арте
риялари эмболизацияси, буйрак ар
териялари ангиографияси, бош мия 

артериялари ангиографияси, юрак 
коронар томирлари ангиография
си ҳамда стентлаш операциялари 
амалга оширилди. 

Республика Соғлиқни сақлаш 
вазирлиги ва вилоят ҳокимлиги 
ҳамкорлигида ҳудудда кардиохи
рургияни ривожлантириш режа
лаштирилган. 

– Мамлакатимизда ривожланиб 
бораётган тиббиёт нафақат вилоят
лар, балки туманларгача етиб кел
ди, – дейди тиббиёт фанлари ном
зоди, травматолог жарроҳ Наврўз 
Сафаров. – Бугун мураккаб сон ча
ноқ бўғимида тотал эндопротезлаш 
амалиёти ўтказилди. Бемор бир кун 
олдин уйида йиқилиб жароҳат ол
ган. Одатда бундай беморларда сон 
суяги болчаси синган пайтда суяги 
битмайди. Бундай беморлар опера
ция қилинмаса, келажакда ногирон 
бўлиб қолиши мумкин. Бугун опера
ция қилинган бемор соғлом турмуш 
тарзига қайтади. Операция ўтказиш 
учун пойтахтдан келган етакчи му
тахассислар травматология бўлими 
беморлари билан суҳбат ўтказди. 

Жорий йил ноябрь ойида Рес
публика шошилинч тиббий ёрдам 
илмий маркази Бухоро филиалида 
мураккаб кардиожарроҳлик опера
циялари амалга оширилиши режа
лаштирилган. Бунинг учун филиал 
Соғлиқни сақлаш вазирлиги томони
дан 4 миллиард сўм маблағ ҳисоби
га “Сунъий қон айланиш аппарати 
(АИК)” ҳамда вилоят ҳокимлиги то
монидан 1 миллиард сўм маблағ 
ҳисобига тиббий асбобускуналар 
ва анжомлар билан таъминланди. 

Стент қўйиш бугун илғор усул 
ҳисобланади. Бемор операция жа
раёнини кузатиб туради. 

– Мен бир неча йил олдин юрак 
операциясини ўтказганман, – дей
ди бемор Бахшилло Орзиев. – 
Юрагимга Тошкентга бориб стент 
қўйдирган эдим. Энди мураккаб 
операциялар вилоятларда ҳам 
бажарилмоқда. Мана, ўзим ҳам 
яна стент қўйдирдим. Жараённи 
бевосита кузатиб турдим. 

Бухоро тиббиёт тизимида бун
дай илғор усуллардан кенг фойда
ланилмоқда. 

Зариф КОМИЛОВ, 
ЎзА мухбири.

ТИББИЁТДАГИ 
ИСЛОҐОТЛАР САМАРАСИ

Одамларни рози қилиш бугунги сиёсатимизнинг бош мақсади. 
Давлатимиз раҳбарининг ушбу сўзлари бугун ҳар бир йўналишда 

ўз аксини топмоқда. Айниқса, тиббиёт тизимидаги ислоҳотлар 
замирида ҳам ана шундай мақсад мужассам.

Бир неча минг йиллар илгари Ер 
сайёраси (у каби барча сайёралар 
ҳам) сув билан қопланган. Бунга 
исбот: Сурхондарё тоғлари юқори
сида, денгиз сатҳидан қарийб бир 
минг бир юз метр баландликда, 
сув сатҳининг горизонтал излари 
мавжудлиги (бу Ер юзининг кўпгина 
жойларида учрайди), бундан ташқа
ри, Арарат тоғининг тепасида 1956 
йилда “Ковчек” кемаси топилгани 
(айтишларича, бу кема Нуҳ пайғам-
бар кемаси бўлган), шунингдек, ден
гиздан 12 километр олисда, саҳро 
ичида викингларнинг бузуқ кемаси, 
саҳро майдонларидан балиқ чиға
ноқлари ва балиқлар умуртқалари
нинг сақланиб қолгани Ер сайёраси 
атрофи илгари сув билан қоплан
ганлигининг кўргазмали исботлари
дир. Хўш, унда бу сув қаерга кетган? 
Юқорида номи зикр этилган кито
бимизда исбот қилинганидек, сув 
буғланиб, қуёш томонга тортилиб 
кетмоқда. Қандай қилиб, дейсизми? 
Ёниб турган аланга устига идишда 
сув қўйинг, у исигач, ундан чиқаётган 
буғ юқорига қараб интилиб кетаётга
нини сезасиз. Бундан ташқари, тутун 
ҳам юқорига, фақат юқорига томон 
кетади. Яна мисоллар кўп. Масалан, 
енгил газ тўлдирилган шар, енгил 
чанглар ҳам юқорига кўтарилиб 
кетишини кўргансиз. Бунга сабаб, 
ер атрофи 760 миллиметр симоб 
устунига тенг босимга эга бўлган 
атмосфера билан қопланган. Бу бо
сим ҳар 12 метр юқорига кўтарилгач, 
1 миллиметр симоб устуни боси
мига камаяди. Демак, қанча юқори 
кўтарилаверилса, босим шунчалик 
камайиб боради. Бинобарин, у юқо
рида нолга яқинлашади. Шу сабаб, 
тутун ҳам, буғ ҳам, шар ҳам, копток
ни сув остига чўктириб сўнгра қўйиб 
юборсак, юқорига, босим кам бўлган 
юзага интилгани каби, баландликка 
кўтарилади.

Сув буғи ёмғир тарзида ёғиб, яна 
ер сиртига тушадику?, – дейсизми? 
Сиз ҳақсиз. Аммо буғнинг ўн, ўн 
беш фоизигина ёмғир, қор, шабнам 
кўринишида ерга қайтиб тушади. 
Афсуски, шундай. Буни қуйидагича 
тушунтирамиз: коинот совуқликдан, 

бўшлиқдан, қоронғуликдан ва чексиз
ликдан иборат. Буғланиб, кўтарилган 
сув молекулалари (улар ҳам сув ҳи-
собланади) атмосферанинг юқориси
даги совуқ ҳудудга етганида, паст ҳа
роратда, ўз тезлигини камайтиришга 
мажбур бўлади. Натижада, қисман, 
бир жойга тўпланган сув буғлари, зич 
молекулалар тўпламига эга бўлган 
булутларга айланади. Бу зич моле
кулалар енгил шамолда бирбирла
ри билан тўқнашиб, сув томчилари 
пайдо бўлади. Томчи эса сезиларли 
массага эга. Шу сабаб, уни ер ўзига 
тортиб туширади. Биз уни “ёмғир” 
деб атаймиз. Афсуски, буғнинг кат
та қисми юқорига кўтарилиб кетади. 
Эътибор берган бўлсангиз, ёзда ҳаво 
ниҳоятда исиб, сув буғланиши 1015 
марта катта эсада, осмонда булут 
юзага келмайди. Сабаби, ёз иссиғида 
ер атмосфераси юқорисидаги совуқ
лик ҳам иссиқ ҳолатга ўтган бўлади. 
Шунинг учун, буғ тўхтовсиз равишда 
юқорига – атмосфера босими паст 
бўлган бўшлиққа томон кўтарилади. 
Демак, ер сиртидаги сув қуёш то
мон тортилиб кетади. Бинобарин, Ер 
сайёрасида ҳам, Меркурий, Венера, 
Марсдаги каби сув қолмайди. Шубҳа 
йўқки, сизда бориббориб, орадан 

бир неча юз йиллар ўтгач, Ер сай
ёрасида ҳам сув тугаши мумкинлиги 
ҳақида тушунча пайдо бўлди.

Энди мақсадга кўчамиз. Ер сай
ёрасида сув камайиб, саҳролар 
юзалари очилиб бораверар экан, 
демакки, илгари сув сиртига туша
ётган қуёш нури энди саҳро юзига, 
яъни қумга тушади, табиийки, уни 
юқори даражада қиздиради. Бу эса 
Ер атмосфераси қизиб боравери
шига сабаб бўлади. Юзага келган 
юқори ҳарорат чўлу саҳроларда ўса
ётган табиий ўтларнинг қовжираб, 
сўлиб кетишига олиб келади. Сўнгги 
йилларда, биз бунинг гувоҳи бўл
моқдамиз. Бориббориб, бу ҳодиса 
инсониятни мушкул ҳолатга рўбарў 
қилиш эҳтимоли бор. Чунки, сувсиз
лик ва ҳарорат иссиқлиги одамлар 
яшаш тарзига ноқулайлик ва қийин
чиликлар олиб келиши билан бирга, 
озиқовқат етишмовчилигини юзага 
келтириши мумкин. Аммо биз бундан 
кейин ақл ва тафаккуримизга таянган 
ҳолда иш тутиб, бу қийинчиликлар
дан осонгина қутилиб чиқишимиз 
мумкин.

Юқоридаги илмий мушоҳадалар
дан билдингизки, Ер сайёрасида йил 
сайин умумий ҳарорат ортиб бора

ди, табиийки, океан ва денгизларда 
буғланиш катта бўлади. Демак, тез
тез ёмғирлар ва ҳатто сув тошқин
ларини юзага келтирувчи жалалар 
ёғиб туради. Биз, инсонлар ана шу 
ёғингарчиликлардан фойдаланиб, 
кузда экиш мумкин бўлган уруғларни, 
оқар сув танқислиги сабаб ташлаб 
кетилган ер майдонларига ҳам эки
шимиз зарур ва шарт бўлади.

Шу ўринда бир қатор ғоя 
таклифларни илгари сурмоқчимиз. 
Республикамизда ҳам сув етиш
маслиги оқибатида минглаб гектар 
экин майдонларидан фойдаланил
маяпти. Бу муаммони ҳал этиш 
мумкин. Кузда, айниқса, мавсум ўр
таларидан кейин ёғингарчилик кўп 
кузатилмоқда. Бу муҳим жиҳат. Ана 
шу шу фаслда буғдой ва арпа каби 
донли экинлар уруғларини экиб, та
биий ёмғир сувларидан самарали 
фойдаланган ҳолда яхши ҳосил ун
дириш мумкин. Бу эса етиштирила
ётган ялпи ҳосилни 2030 фоизгача 
оширишга олиб келади. Шунингдек, 
бу майдонлардан чиқадиган сомон 
ва похол чорва моллари учун қў
шимча озуқа ҳисобланади. Кейинги 
йилларда кузатилаётган кучли ҳаво 
ҳарорати сабаб чўл майдонларида 
ўсаётган ўнлаб турдаги яйлов ўсим
ликларининг уруғлари пишмасданоқ 
қовжираб, нобуд бўлмоқда. Оқибат
да, чўл ҳудудлари ўтўлансиз қола
ётир. Бу эса чорва озуқа базасига 
ўзининг салбий таъсирини кўрса
тиб келмоқда. Натижада чўпонлар 
қўйэчкилар сонини сунъий равишда 
камайтиришга, яъни эгиз туғилган  
қўзиларнинг биттасини сўйишга маж
бур бўлишаяпти. Бундан ташқари, 
қўйларнинг туғолмай ва касалланиб 
ўлиши кузатилмоқда. Ачинарлиси, 
озуқа танқислиги туфайли қўйэч
киларнинг бир қисмини, озғинлигига 
қарамай сўйиш ҳолатлари ҳам учраб 
турибди. Бу эса қўйэчкилар умумий 
сонининг кескин камайишига сабаб 

бўлмоқда. Бу кўнгилсиз ҳолатлар
нинг олдини олиш мақсадида, эрта 
баҳор, март ойининг иккинчи ўн беш 
кунлигидан бошлаб, чўл майдонла
рида техникалар ёрдамида тариқ, 
маккажўхори, арпа ва бошқа озуқа
боп экинлар уруғини аралаш ҳолда 
экиш мақбулдир. Бу кўкаламзорлар 
озуқа базаси мустаҳкамлигига хизмат 
қилади.

Таъкидлаш жоиз, чўл ҳудудининг 
текис ёки нотекис бўлган ҳар қандай 
майдонига озуқабоп экин уруғларини 
сепиб, ундириш мумкин. Албатта, 
бунинг учун сарф бўладиган техника 
хизмати, ёқилғи ва уни қоплаш маса
лаларини ҳал қилиш керак. Экин ун
дирилган далаларни оқар сув билан 
эмас, ёмғир билан суғориб оламиз. 
Ёғингарчилик жиҳатидан ўлкамиз 
кемтик эмас.  Масалан, 2019 йилда 
йиллик ёмғир 72 кунни ташкил қилди. 
Юқорида илгари сурган мақсадлари
мизга эришиш учун эса ўн, ўн беш 
кунлик ёмғир кифоя бўлади.

Тасаввур қиляпсизми? Қачон
лардир, ўтўланларга, лолазору 
гиёҳларга бурканиб турган, бугунги 
кунда ўсимликсиз саҳрога айла
ниб бораётган майдонларга биз ўз 
вақтида уруғлар сепиб уларни яшил 
далаларга, қўйэчкиларимиз учун 
озуқабоп бўлган ўсимликлар ястан
ган кенгликларга айлантириб юбо
рамиз. Бу қоракўлчилик учун озуқа 
базаси мустаҳкамланиши, туёқ со
нининг ошиши, соғлом қўзиларнинг 
туғилиши ва кўпайишига ҳамда ҳар 
бир қўйнинг гўшт маҳсулдорлиги қа
рийб икки мартага ошишида муҳим 
омиллардир. Қолаверса, чўлларда 
етиштирилган ва жамғарилган озуқа
боп экинлар қорамолларни боқиш 
учун ҳам етарли бўлади. Бу эса гўшт
га бўлган эҳтиёжимизни қондиришга 
хизмат қилади.

Маълумки, экин майдонлари 
атрофлари, эски челлар, зовурариқ 
бўйлари, йўл атрофлари ва чўл май
донларида табиий ўсган хасхашак 
бир неча йиллар давомида чопиб 
олинмай, гоҳида ёқиб юборилмоқда.
Бу атрофмуҳитга зиён етказаяпти. 
Ҳолбуки, юқорида тилга олинган та
биий ўсимликларни бир йилда икки 
марта уруғлатиб чопиб олгач, махсус 
майдалагичлардан ўтказиш ва юқори 
калорияли чорва озуқасини тайёр
лаш имконияти мавжуд. Бизнингча, 
бу ишлар жойлардаги ободонлашти
риш бўлимлари зиммасига юкланса, 
мақсадга мувофиқ бўларди. Бунда 
уларнинг манфаатдорлиги ҳисобга 
олиниши керак, албатта.

Ушбу тавсия ва таклифларимиз 
шунчаки фаразлар эмас, балки асос
ларга эга. Улар қишлоқ хўжалиги 
масъуллари эътиборини тортгани 
бежиз эмас. Мутахассислар илгари 
сурган ғояларимизни қўллаш мум
кинлиги тўғрисида ижобий фикрлар 
билдирдилар.

 Менда таклиф бор

Г¤ШТ ЕТИШТИРИШНИ 40-50 ФОИЗГАЧА 
К¤ПАЙТИРИШ МУМКИН

Қандай қилиб дейсизми? Жумбоқ бўлиб туюладиган бу масала осонгина 
тушунтирилганда ҳам сизда унинг тўғрилигига шубҳа пайдо бўлиши мумкин. 
Агарда, 2015 йилда нашр этилган “Коинот тузилиши ва Ерда ҳаётнинг пайдо 
бўлиши ҳақида энг янги гипотезалар” деб номланган китобимизда баён этган 
баъзи бир илмий қарашларимизга таяниб мушоҳада юритсак, юқоридаги 
фикрларимизга шубҳа қолмайди, деб ўйлаймиз. Хўш, у қандай илмий 
қарашлар эди?

Юсуф РЎЗИЕВ, 
тадқиқодчи, тадбиркор

Тошкент шаҳри Сергели туманида хусусий амалиёт билан шуғулланувчи нотариус Xayitbayeva Dildora 
Baxtiyorovna нотариал идорасида 12.09.2022 йилда вафот этган GRIGOREV VIKTOR VASILEVICHдан 
кейин мерос иши очилаётганлиги маълум қилинади. 12.09.2022 йилда вафот этган GRIGOREV VIKTOR 
VASILEVICHнинг меросхўрларидан мерос иши очиш масаласи бўйича Тошкент шаҳри Сергели тумани 
6мавзе Автомажмуа ҳудудида жойлашган нотариал идорага мурожаат қилишлари сўралади. Мурожаат 
учун телефон рақамлари: (99871)2519090.

Қутуриш – ҳайвонлар орқали одамга юқиб, нерв тизими
нинг зарарланиши оқибатида жуда оғир килиник белгилар 
билан кечадиган, қадимий ва хавфли юқумли касалликлар
дан бири ҳисобланади. Унинг қутурган ҳайвон тишлаши на
тижасида юқишини Аристотель ёзиб қолдирганлиги ҳақида 
асосли маълумотлар бор. Жаҳон соғлиқни сақлаш ташки
лотининг маълумотига кўра ҳозирда ҳам дунё миқёсида 
114 та давлатда қутуриш касаллигининг эпидемик ўчоқлари 
сақланиб қолган ва ҳар йили 4000070000 нафаргача инсон
лар ушбу касалликдан вафот этади. Касалликни даволаш 
йўлида қадим замонлардан табиб ва тиббиёт ходимлари 
томонидан кўплаб тажрибалар қўлланилган бўлсада, олди 
олинмаган ва касалликнинг белгилари бошланган ҳолатгача 
чоратадбирлар белгиланмаган. Шу боис ҳам беморлар
нинг ҳаётини сақлаб қолиш борасида ҳамон муаммолар 
мавжуд. Қутуриш касаллиги билан одам ва барча турда
ги иссиқ қонли ҳайвонлар касаланиши мумкин. Уни нерв 
тўқималарида кўпаядиган нейротроп вируслар келтириб 
чиқаради. Одам организмига эса касаллик қўзғатувчи ви
рус ҳайвон тишлаганда ёки сўлаги билан ифлослаганда 
шикастланган тери орқали ёки кўз, оғиз шиллиқ қаватлари 
орқали тушади ҳамда нерв толаси орқали марказий нерв 
системасига, яъни бош мияга қараб ҳаракатланади. Кўпаяди 
ва организмда касаллик белгиларини келтириб чиқаради. 
Вируслар организмга тушганидан токи касаллик белгиси 
пайдо бўлгунга қадар ўтган давр яширин давр дейилади. 
Унинг қанча узоқ ва қисқа бўлиши одам танасининг қайси 
жойини тишлаганлиги ва сўлак билан тушган вируснинг 
миқдориги боғлиқ бўлиб, 20 кундан 1 йилгача давом этиши 
мумкин. Одамларда касалликнинг кечиши уч даврга бўли
нади: 1.Касалликдан дарак берадиган давр. 2.Қўзғалиш 
даври. 3.Фалажлик даври. Биринчи даврда кўпчилик бе
морда ҳайвон тишлаган жойда ёки шу жойидан ўтган нерв 
толаларида ачишиш сезилади, тортишиб оғрийди, оғриқ 
ҳайвон тишлаган жойдан юқори томон йўналади. Беморнинг 
кайфияти тушиб кетади, юраги сиқилиб ғамғуссага ботади. 
Уйқусида безовта бўлади ва қўрқинчли тушлар кўради. 
Иштаҳаси йўқолади. Бирикки кундан кейин нафас олиши 
ўзгаради. Юрак фаолияти бузилади, ҳарорати кўтарила
ди ва касалликнинг кейинги даври бошланади. Қўзғалиш 
даврида беморда безовталаниш кучаяди. У ташналикдан 
қийналади, сув ичмоқчи бўлганда инграниши ва энтикиши, 
сувли идишдан ўзини олиб қочиши кузатилади. Кўзлари 
чақчаяди. Буни гидрофобия (сувдан қўрқиш) дейилади. 
Касалликнинг яна бошқа белгилари – бемор ёруғликдан, 
шабада ва баланд овоздан ҳам қўрқадиган ҳолат кўзга 
ташланади. Гаплари поймапой бўлиб боради. Кўзига ҳар 
хил нарсалар кўринади. Қулоғига қўрқинчли товушлар 
эшитила бошлайди. Бемор энтикиб эмаклайди, устбошини 
йиртмоқчи бўлади, ўзини юмдалашгача боради. Бу ҳолат 
давомида жуда кўп сулак ажралади. Касаллик кучайганда 
бемор ўзи билмаган ҳолда ёзилиб юборади. Бирикки кун
дан сўнг фалажлик даври бошланади. Бу давр узоқ давом 
этмайди. Оёқ сўнгра қўллар фалажланади ҳамда тўсадан 
ҳушидан кетади ва ҳаётдан кўз юмади.

Шуни алоҳида таькидлаш жоизки, ушбу касалликни 
ҳорзирги кунга қадар даволаш усуллари топилмаган бўлса 
да, унинг олдини олиш, чалинмаслик чораларини кўриш 
мумкин. Бунинг учун зарур тавсияларга қатьий амал қилиш 
талаб этилади. Ҳудудларда дайди ит, мушук, ёввойи йиртқич 
ҳайвонлар учраган заҳоти шаҳар ва туман ободонлаштириш 
ташкилотларининг қаровсиз ҳайвонларни тутиш бўлим
ларини хабардор қилиш, улардан қутулиш чораларини 
кўриш, дастлабки инфекция манбасининг пайдо бўлишига 
йўл қўймаслик керак. Аҳоли яшаш жойларида уй ҳайвон
лари ва итларни боқиш қоидаларига қатъий риоя қилиш, 
уйда боқилаётган ҳар бир ит ёки мушукни боғлаган ҳолда 
сақлаш, уларнинг бегона ҳайвонлар билан кўришишига 
йўл қўймаслик, вақтивақти билан ветеринария кўригидан 
ўтказиб, ҳар йили қутуришга қарши эмлатиб туриш зарур. 
Шунингдек, уй ҳайвонларининг хаттиҳаракатида ўзгариш 
бўлса, соғлиғи ёмонлашса, ҳайвон ёки одамни тишласа, 
дарҳол ветеринария мутахассисларига хабар қилиш, одам 
ёки ҳайвонни тишлаган итни ўн кун давомида ветеринария 
кузатувига олиш талаб этилади. Ҳар қандай ҳайвон одамни 
жароҳатлаганда (тишлаганда, тирнаганда ёки сулаги 
текканда) бемор зудлик билан тиббий ёрдамга мурожаат 
этиши ва белгиланган тартибда эмлаш курсини олиши 
талаб этилади. Қутуриш касаллигининг олдини олиш, унга 
қарши курашиш нафақат ветеринария, тиббиёт ва унга 
дахлдор соҳа мутахассисларининг балки, бу кенг жамо
атчилик ва қолаверса, ҳар бир фуқоронинг ҳам ишидир. 
Шундай экан, атрофга теранроқ боқинг, ёнатрофингизда 
бегона, тажовузкор, шубҳали ҳайвонлар пайдо бўлишига 
бефарқ бўлманг! Эҳтиёткорлик, огоҳлик, ҳушёрлик доимий 
ҳамроҳингиз бўлсин!

Равшанбек МИРЗАОЛИМОВ суҳбатлашди.

НАМАНГАН ВИЛОЯТИ

ХАВФЛИ КАСАЛЛИК
Ижтимоий тармоқларда баъзи маҳаллаларда 
қаровсиз қолдирилган итлар кўзга 
ташланаётганлиги, бундан ота-оналарнинг 
хавотири ортиб, масъул хизмат кўрсатиш 
ташкилотларига мурожаат этганлигини 
ўқиб қолдим. Ростдан ҳам тилга олинган шу 
ҳайвонлар хавфлими? Агар қутурган бўлса, 
инсонларга зиёни тегса, яъни тишлаб олса 
нима бўлади? Қутуриш қандай касаллик, у 
ҳақида нималарни билишимиз зарур? Ана шу 
саволларга жавоб олиш мақсадида Наманган 
вилояти санитария-эпидемиологик 
осойишталик ва жамоат саломатлиги 
бошқармасининг “Ўта хавфли юқумли 
касалликлар бўлими” мудири Шоҳистахон 
Абдуллаевага юзландик. У мазкур касаллик 
ҳақида қуйидагиларни сўзлаб берди:

 Эълон

Тошкент шаҳар статистика 
 бошқармаси маълумотига кўра, жорий 
йилнинг биринчи сентябрь ҳолатига  
рўйхатдан ўтган корхоналар 117 минг 
889 тани, фаолият кўрсатаётган кор
хоналар 113 минг 515 тани ҳамда янги 
ташкил этилган корхоналар 10 минг 
284тани ташкил этди. Айтиш лозимки, 
рўйхатдан ўтган оилавий корхоналар 
сони шу йилнинг биринчи сентябрь 
ҳолатига 3,9 мингтани ташкил этиб, бу 
кўрсаткич ўтган йилнинг шу даврига 
нисбатан 0,2 мингтага ёки 4,3 фоизга 
кўп демакдир. Фаолият кўрсатаётган 
оилавий корхоналар сони 3,7 мингта
ни ташкил этиб, бу кўрсаткич ҳам 
ўтган йилнинг шу даврига нисбатан 
0,1 мингтага ошган. Жорий йилнинг 
январавгуст ойларида янги ташкил 
этилган оилавий корхоналар сони 
333 тани ташкил этиб, бу кўрсаткич 
ўтган йилнинг шу даврига нисбатан 
2 фоизга камайган.

Тошкент шаҳар статистика 
бошқармаси ахборот хизмати.

ШУДГОРЛАШДА НИМАЛАРГА ЭЪТИБОР БЕРИШ КЕРАК?
(Боши 1-саҳифада)

Кузгиқишги тадбирларни амалга оши
ришда ерга бўладиган босимнинг меъёрдан 
ошмаслиги учун ғилдиракли ҳайдов трактор
ларни қумлоқ, енгил тупроқли, намлиги 15 
фоиздан кам бўлган майдонларни шудгор
лашга жалб қилиш лозим. 

Кучли шўрланган, ер ости қатлами 
зичлашган майдонларда бу тадбир қандай 
қўлланади? Намлиги 9 фоиздан камайиб 
кетган қумлоқ ва соз тупроқли ерлар гек
тарига 500600 метр куб сув сарфи билан 
суғорилиб, сўнг шудгорланса, мақсадга му
вофиқ бўлади. Шудгорлаш даврида омочнинг 
тўғри ростланганлигини назорат қилиб бориш 
лозим. Омочнинг ҳамма корпуслари ва кей
инги издан ўтган омочнинг олд корпуси бир 
хил шаклда тупроқ ташлаб кетса, омоч тўғри 
ростланган бўлади. 

Чимқирқарсиз омочлардан фойдаланиш 
қатъиян ман этилади. Бегона ўтлар билан 
қопланган далаларни гербицид билан ишлов 

бериб, кейин шудгорлаш тавсия қилинади. 
Омоч билан ҳайдаш имконияти бўлмаган си
мёғоч остилари, контур бурчакларини кетмон 
билан ағдариб, ўтлардан тозалаш лозим. 
Контур ҳайдалиб бўлиши билан вақтинчалик 
суғориш ариқчалари ва челларини тортиб 
чиқиш тавсия этилади.

Шудгорлашнинг ўз вақтида ва сифат
ли ўтказилиши мўл ҳосил олишнинг муҳим 
шартидир. Ҳайдов сифати унинг бир хил 
чуқурликда бўлиши, тупроқ қатлами қай 
даражада ағдарилганлиги, унинг қай дара
жада юмшатилганлиги, шудгорда палахса 
ҳамда эгат ва марзаларнинг кам бўлишли
ги билан белгиланади. Ҳайдаш сифатига 
бўлган асосий агротехник талаблар ораси
да ҳайдов чуқурлиги ва унинг бир текисда 
бўлиши ҳамда бегона ўтларни, уларнинг 
уруғларини ва илдизларининг кўмилиш  
чуқурлиги ҳисобланади. Чуқурлик эгат ўл
чагич ёки чизғич ёрдамида аниқланади. 
Уни аниқлашда плугнинг охирги корпуси 

ҳайдаган эгат чуқурлиги (4042 см.) ҳар бир 
даланинг 25 жойидан ўлчанади. Кейин ҳам
ма кўрсаткичлари қўшилиб, ўртача кўрсаткич 
чиқарилади. Сифатли ҳайдалган ерларда 
ҳайдаш чуқурлиги белгиланганидан 12 см.
дан ортиқ фарқ қилмаслиги керак.

Бегона ўтларнинг кўмилиш чуқурлиги 
ҳам даланинг 25 жойидан ҳайдалган ерни 
ковлаш ва шудгор юзидан ўтётган жойгача 
бўлган масофа ўлчаниб, аниқланади. Ўртача 
кўрсаткич 20 см.дан кам бўлмаслиги керак. 
Шудгорда диаметри 5 см.дан кичик бўлган 
кесаклар камида 70 фоизни ташкил этиши, 
ҳайдовда ҳосил бўлган пушталарнинг ўртача 
баландлиги 5 см.дан ошмаслиги керак.

Ушбу агротехник тавсиялар белгиланган 
тартибда амалга оширилса, қишлоқ хўжалиги 
экинларидан мўл ва сифатли ҳосил олишга 
мустаҳкам замин яратилган бўлади.

Ф.ЖУМАЕВ,
Бухоро давлат университети 

доценти, биология фанлари номзоди.

ПОЙТАХТИМИЗДА ЯНГИ 
ТАШКИЛ ЭТИЛАЁТГАН 
ОИЛАВИЙ КОРХОНАЛАР 

СОНИ ¤ТГАН ЙИЛГА 
НИСБАТАН КАМАЙГАН

 Мавсум масъулияти

КУНЛАР СОВИЙ БОШЛАДИ...

Бунинг олдини олиш мақса
дида Яккасарой тумани ҳоким
лигида ҳуқукни муҳофаза қилиш 
органлари, корхона, ташкилот, 
муассаса ва бошқа идоралар 
ҳамда жамоатчилик вакиллари 
иштирокида газ ва электр тар
моғидан оқилона фойдаланиш, 
ёнғин хавфсизлиги қоидаларига 
риоя этиш юзасидан йиғилишлар 
ўтказиб келинмокда. Кузқиш мав
сумида турар жойларда иситиш 
мосламаларидан фойдаланиш 
ҳоллари кўпайишини инобатга 
олиб, газ плитасини ўзбошимча

лик билан бошқа жойларга кў
чириб ўтказиш, қўлбола ясалган 
электр иситиш ускуналаридан 
фойдаланиш бахтсиз ходисалар

га олиб келиши туғрисида аҳоли 
орасида тушунтириш ишлари 
олиб борилмокда. Бундан ташқа
ри, айрим газ иситиш печлари

нинг меъёр талабларига жавоб 
бермаслиги, улардан фойдала
ниш натижасида ис гази чиқиб, 
одамларни заҳарлаши мумкин
лиги ҳакида аҳоли ўртасида кенг 
қамровли тушунтириш ишлари 
олиб борилмоқда.

Ёнғин ортидан келиб чиқув
чи салбий ҳолатларнинг олдини 
олиш, тинчлигимизни кўз кора
чиғидек асраш ҳар биримизнинг 
бурчимиздир.

Шуҳрат ХАЛИЛОВ,
Яккасарой тумани ФВБ 

ходими, катта сержант.

Ёнғинлар инсонларнинг жароҳатланишига, ҳаётдан кўз юмишига сабаб бўлиши мумкинлиги кундай равшан.

Комил Амиров оддий оилада туғилган, 
қийинчиликларда тобланиб ўсган  қишлоқ фарзанди 
эди. Уни таниган-билганлар ҳали-ҳануз “Эзгу ва савобли 
ишларда камарбаста эди”, деб таърифлашади. Зеро, 
ҳаёт ташвишларини ўз бошидан кўп ва хўб кечирган бу 
инсон меҳр-оқибат, инсонийлик деган пурҳикмат сўзлар 
маъносини қалбан ҳис этган ва доимо унга риоя қилган 
кишилардан эди.

Биз Комил акадан ўзига нега бу 
исм қўйилгани ҳақида сўраганимизда, 
қуйидагича жавобни олгандик: 

– Отам Амир Диёров Косон ту
манидаги Ушоқтепа қишлоғининг энг 
олди муаллимларидан бўлган. Мав
риди келганда, мактабга раҳбарлик 
ҳам қилган. Афсуски, Иккинчи жаҳон 
уруши мусибатлари бизнинг оилани 
ҳам четлаб ўтмаган. Фронтга кетган 
отам 1942 йилда ҳалок бўлгани ҳақи
да қорахат келгач, онам Зиёда аянинг 
орзуумидлари поймол бўлади. Аммо 
қаҳатчилик қаддини буколмаган. У 19 
ёшида бева аёлга айланган бўлсада, 
турмуш ўртоғига содиқ қолган. Бор 
умрини менга бахшида этган. “Комил 
инсон бўлсин”, дея мени оқ ювиб, 
оқ тараган. 

Дарвоқе, Комил Амировнинг 
болалиги ана шундай оғир кечган. 
Элимизнинг ардоқли шоири Абдул
ла Ориповнинг “Аёл” шеъри эса, 
шакшубҳасиз,  Зиёда момога бағиш
ланган:

Йигитлар мактубин битганда 
қондан,

Келинлар фироқдан чекканда 
ёҳу.

Унинг ҳам паноҳи қайтмади 
жангдан,

Ўн тўққиз ёшида бева қолди у.
Зиёда момонинг паноҳида воя

га етаётган Комил тиришқоқлиги 
ва  илмга чанқоқлиги билан синф
дошларидан ажралиб турарди. 
Ўрта мактабни тамомлагач, икки 
йил қишлоқда дурадгорлик қилди. 
1960 йили эса Тошкент ирригация 
ва қиш лоқ хўжалигини механизация
лаш муҳандислари институти (ҳозир 
университет)га ўқишга кирди. Бу дар
гоҳда устозларидан олган билими, 
назария билан амалиёт уйғунлиги
ни таъминлаш йўлидаги заҳматлари 
ўз самарасини берди. Институтни 
битиргандан сўнг вилоят сув хўжа
лиги бошқармасида муҳандис, капи
тал қурилиш бўлими бошлиғи, бош 
муҳандис вазифаларини бажарди. 
19751978 йилларда ўзи туғилиб 
ўсган собиқ “Гувалак” жамоа хўжа
лигида раис лавозимида фаолият 
кўрсатди. Касбига меҳри кейинчалик 
уни яна сув хўжалиги соҳасига қай
тишга ундади.

– Ҳисорак сув омборига илк та
мал тошини республикамизнинг ўша 
вақтдаги раҳбари Шароф Рашидов 
қўйганди, – деб ҳикоя қилганди бир 
гал у. – Менинг маҳаллий миллат 
вакилларидан раҳбар этиб тайин
ланишимда шу инсоннинг дуолари 
асқатган. 34 ёшимда бундай масъу
лиятли вазифани бажаришим осон 
кечмаган. Тоғли жойда қурилган, 
ўзида 170 миллион куб метр сувни 
жамлай оладиган бу омбор ХХ аср
нинг йирик иншоотларидан бири ҳи
собланарди. У ҳақда кинофильмлар 
яратилди, рисолалар ёзилди.

Бинобарин, Шаҳрисабз тума
нининг Мироқи қишлоғи ўзига хос 
табиат га эга. Ҳисор тоғи тизмалари
даги музликлар, қорлар ва тош лар 
орасидан сизиб чиқадиган булоқ сув

Иймон-эътиіод
унга ±р эди.. .

ЎТМИШГА БИР НАЗАР
Ислиддин Ҳайдаров 1922 йил 

1 ноябрда Пскентнинг Келовчи 
қишлоғида таваллуд топган. 
1982 йили ўша пайтдаги “Меҳнат 
байроғи” газетасининг 50 йил
лик юбилейи муносабати билан 
менга газетанинг фаол жамоат
чи мухбири бўлган Ислиддин 
ака номидан мақола уюштириш 
топширилганда, ибратли бир 
воқеани гапириб берган эди. У 
1946 йилда Керовчи (ҳозирги Ке
ловчи) қишлоқ Совети ижроия 
комитетининг секретари бўлиб 
ишлаганида ҳамқишлоқлари 
Қудрат Собиров ва Раҳим Му
саевлар (ҳаммаларини Оллоҳ 
ўз раҳматига олган бўлсин) би
лан бирга ўша даврдаги “Пахта 
учун кураш” туман газетасида 
“Ташландиқ пахтага ким жавоб 
беради?” сарлавҳали мақола эъ
лон қилишган экан. Бу мақола 
шовшувга сабаб бўлиб, райком 
вакили бўлган Эшматовга ёқма
гани учун унинг тазйиқи билан 
Ислиддин акани ишдан бўша
тишган. Лекин газета редакто
ри Тожибой Худойбердиевнинг 
аралашуви билан 1946 йили 16 
ноябрда марказий “Правда” газе
тасида “Танқидни бўғувчи райком 
секретари” сарлавҳали танқидий 
мақола босилиб, Марказқўмда 
муҳокама қилинган, айбдорлар 
жазоланган. Кекса авлод ва
киллари яхши билишади, собиқ 
тузум пайтида бундай жасорат 
ҳамманинг ҳам қўлидан келавер
маган. Катталарнинг назарига 
тушиб улгурган Ислиддин Ҳай
даровни ёш бўлишига қарамай 
мана шу хўжаликка раис қилиб 
тайинлашган.

Урушдан кейинги оғир йил
лар, хўжалик ғазнаси бўмбўш, 
ишчи кучи етишмайдиган, тех
никалар деярли йўқ бўлган пайт
ларда раҳбарлик қилиш осон иш 
эмас эди. Лекин ёш, серғайрат 
раис хўжаликни оёққа турғазиш 
учун тинимсиз меҳнат қилди. 
Ўша пайтларда ташкил этилган 
раҳбарлар тайёрлаш олти ой
лик курсида ўқиб, бир оз бўлса 
ҳам назарий асосга эга бўлди, 
билмаганларини кекса ва тажри
бали деҳқонлардан сўраб ўрган
ди. Тинимсиз қилинган меҳнат 
ва елибюгуришлар туфайли 
хўжалик астасекин қаддини 
ростлай бошлайди. Ёш раис
нинг елибюгуришлари туфай
ли 60йилларга келиб хўжалик 
тўлиқ электрлаштирилади. Ҳали 
туман марказига ҳам газ бормай 
туриб, хўжаликка газ қувурлари 
тортилади.

Ислиддин аканинг раҳбар си
фатидаги ажойиб хислати бор 
бўлиб, у оддий одамларни яхши 
кўрар эди. Хўжалик ҳудудидаги 
7 та қишлоқнинг пахтакорлари, 
айниқса, сувчилар унинг чин 
маънодаги дўстлари эди. У ўта 
камтар ва меҳрибон бўлиб, қўли 
қадоқ инсонларни “ўртоқ” деб 
ҳурмат қилар, улар учун барча 
шароитларни яратиб берарди. 
Мавсум қизғин пайтларда хўжа

лик меҳмонхонасида ҳар куни 
4050 килолик ош дамланар ва 
тушлик пайтида барча бригада
ларга етказиб берилган. Бордию 
бирор хонадонда аза маросими 
бўлса, ўша куни бир бош қўй, 
унгуруч марҳумнинг уйига олиб 
борилган. Бу каби валломатлик 
эса ҳозир ҳам ҳамманинг қўли
дан келавермайди.

МАЪРИФАТ ВА МАДА-
НИЯТ ҲОМИЙСИ

Ислиддин Ҳайдаровнинг ҳур
матга лойиқ томонларидан яна 
бири у маънавиятнинг, маъри
фатнинг ҳақиқий фидойиси эди. 
“Ўзбекистонда хизмат кўрсатган 
ёшлар мураббийси” деган унвон 
ҳам унга айнан мана шу фидой
илиги учун берилган. Унинг ра
ислиги даврида 2 та замонавий 
2 қаватли мактаб, 180 ўринли 
болалар боғчаси, замонавий ис
сиқхона, ҳаммом, маиший хиз
мат уйи, биолаборатория каби 
ўнлаб бинолар қурилган. Баъзи 
туманларнинг марказида ҳам 
бўлмаган Хотира мемориалини 

ҳам қишлоқда Ислиддин Ҳай
даров қурдирган. Қишлоқнинг 
пастак кулбаларини буздириб, 
бир текис, равон кўчалар четига 
замонавий уйлар қурдирган. Кў
чаларга эктирган азамат чинор
лари ҳозиргача яшнаб, соя бериб 
туради. Унинг ташаббускорли
ги билан қилинган қурилиш ва 
 бунёдкорлик ишларини, савоб 
ва эзгу амалларини санаб адоғи
га етиб бўлмайди. Ваҳоланки, 
Ислиддин ака ҳаётлигида фар
зандлари учун бирорта янга уй 
қурмаганини, оддий хонадонда 
яшаганини одамлар яхши би
лишади.

1970 йилларда республика
нинг нуфузли “Гулистон” журнали 
билан шартнома тузилиб, жур
нал хўжаликни оталиққа олган 
эди. Журналнинг бош муҳарри
ри, атоқли ёзувчи Асқад Мухтор
нинг таклифи билан Ислиддин 
ака “Гулистон” журналининг ред
коллегия аъзоси бўлади. Ўша 
пайтларда донғи кетган хўжалик 
билан танишиш мақсадида мам
лакатимизнинг машҳур инсонла
ри, ёзувчию шоирлари, давлат 
ва жамоат арбоблари ташриф 
буюришар эди. Атоқли таржи
мон Ваҳоб Рўзиматов, ёзувчи
лар Тоҳир Малик, Эркин Аъзамов 
каби ўнлаб ижодкорлар бир неча 
кунлаб хўжалик фаолияти билан 
танишиб, мақолалар, очерклар 
ёзишган. Атоқли ёзувчи Мир
муҳсин ҳам бир ой давомида 
хўжаликда бўлиб, машҳур “Те
мур Малик” романига материал 
йиққан. Романда қишлоқнинг асл 
номи Келовчи бўлиб, Тошкент ва 
Хўжанд ўртасида муҳим алоқа 
жойи бўлган, дея таърифланган. 
Хўжанд ҳокими Темур Малик ҳам 
бир неча бор қишлоққа келгани 
баён қилинган.

Ислиддин Ҳайдаров чина
кам ташаббускор инсон бўлиб, 
унинг таклифи билан хўжалик 
раисининг маданий ва маърифий 
ишлар бўйича ўринбосари деган 
лавозим ташкил этилади. Даст
лаб ўқитувчилар Қўзибой ака 
Иброҳимов, кейинчалик Борат 
Умаровлар шу лавозимда фао

лият кўрсатишган. Раис уларни 
хизмат машинаси билан ҳам 
таъминлаган. Уларнинг ҳаракати 
билан ҳамма кўчалар янгитдан 
номланиб, пешлавҳалар ўрнати
лади. Қўзибой аканинг жонбозли
ги билан хўжалик тарихи музейи 
ҳам ташкил этилади.

ҚАТАҒОН ҚУРБОНИ
Шундай олийжаноб инсон, 

ўз даврида ҳукуматнинг қа
торқатор орден, медаллари 
соҳиби, туман, вилоят Кен
гашлари депутати бўлган, 35 
йил хўжаликка раҳбарлик қил
ган, халқ меҳрини қозонган 
раис 1986 йилнинг баҳорида 
ҳеч қандай сабабсиз қамоққа 
олинади. У билан бирга парт
ком котиби, бош ҳисобчи, ғазна
чи – жами олти киши ўша давр 
қатағонининг қурбони бўлишди. 
Уларнинг бари ноҳақлик туфай
ли чеккан азобуқубатлари оқи
батида бу дунёдан бевақт кўз 
юмишди. Ваҳоланки, уларнинг 
кўпчилиги ҳали навқирон ёшда 
эдилар.

Ёзувчи Тоғай Муроднинг 
“Отамдан қолган далалар” ро
манида ёзилганидек, “Мен ўз 
кўзим билан кўрдим, ўзбекнинг 
асл фарзандларини зиндон 
машиналарига босдилар.” Биз 
ҳам ана шу машъум кунларни 
ўз кўзимиз билан кўрдик. Адво
катларнинг ҳарактию, халқнинг 
оҳуноласини ҳеч ким эътиборга 
олмади. Мен ҳалиҳали “Мус
тақиллик бизга нима берди?” 
дея панапанада висирлан
ганларга: “Мустақиллик бизга 
ноҳақ жабр кўрган, меҳнатдан 
кўли қадоқ бўлган, элюрт учун 
ҳалол хизмат қилиб, жиноятчига 
чиқарилган инсонларнинг пок 
номини қайтариб берди”, деб 
ҳайқиргим келади. Ислиддин 
ака тўлиқ оқлангач, хўжалик
нинг ўша даврдаги раиси Раҳ
матхон Соиповга маслаҳатчи 
бўлди, ўзи бош бўлиб қурдирган 
иссиқхонага раҳбарлик қилди. 
Ўша пайтларда бирор хўжалик
да бўлмаган лимон, мандарин, 
апельсинлар бозор ва дўконла
римизни тўкин қилди.

2019 йилда Чирчиқ шаҳрида
ги педагогика институти биноси
да ўзбек халқи тарихида “2қа
тағон” деб номланган “Қатағон 
қурбонлари” хотирамузейи очил
ган бўлиб, музейда Ислиддин 
аканинг фотопортрети, у ҳақида 
ёзилган мақола, очерклар ҳамда 
у фойдаланган буюмлар экспо
нат сифатида қўйилган. Яхши 
инсонлар ва фарзандларининг 
саъйҳаракатлари билан Ислид
дин ака ўзи қурдирган, ўзи ишла
ган хўжалик биносида (ҳозир Ма-
даният маркази) Хотирамузейи 
ташкил этилди.

У ҳақиқатан ҳам бебаҳо ин
сон эди. Бундай инсонлар ҳами
ша Яратганнинг назарида бўл
ганликлари учун ҳам ҳеч қандай 
туҳмат, ноҳақлик, адолатсизлик 
уларнинг қаддини букиб, обрў
сини тушира олмайди. Уларга 
ҳақиқий баҳони халқ беради. Ду
нёда халқнинг баҳосидан ҳам 
ортиқроқ баҳо йўқ.

Эргаш АБДУЛЛАЕВ,
журналист.

ЭЛ ФИДОЙИЛАРНИ УНУТМАЙДИЭЛ ФИДОЙИЛАРНИ УНУТМАЙДИ

Кутилмаганда марҳум Ислиддин Ҳайдаровдан кейин бизнинг хўжаликка 
раҳбарлик қилган Раҳматхон Соипов уйимизга келиб, салом-аликдан сўнг: “Эргаш 
ака, хабарингиз бор, яқинда Ислиддин аканинг таваллудига 100 йил тўлади. Шунга 
бир мақола ёзсангиз. Ёш авлод бундай эл-юрт фидойиларининг ибратли ҳаёт 
йўлидан бохабар бўлиши керак”, деб қолди. Собиқ раисимизнинг таклифи мен 
учун айни муддао бўлди. Мана шундай инсон ҳақида, унинг ибратли умр йўли, 
амалга оширган эзгу ва савобли амаллари, қурилиш, бунёдкорлик, маданият 
ва маориф соҳасини ривожлантиришдаги ишларини яна бир бор ёдга олиб, 
руҳини шод этиш имконияти келганидан жуда хурсанд бўлдим. Чунки бундай 
инсонлар дунёга ҳар куни келавермайди. Келганларидан қоладиган маънавий 
меросни бус-бутунлигича келажак авлодга етказиш ҳар биримизнинг 
инсоний бурчимиз ва вазифамиз бўлмоғи керак.

лари қишлоқ ўртасидан оқиб ўтувчи 
Оқсув дарёси орқали Ҳисорак сув 
омборига келиб қуйилади. Соҳибқи
рон Амир Темур ҳам шу дарёнинг 
шифобахш сувидан тўйибтўйиб 
сипқориб, жангга отланган. Тоғлар 
бағридаги баландлиги 140 метр
лик тўғон маҳобатига қойил қолмай 
иложингиз йўқ. Мазкур сув омборини 
бунёд этишда қишинёзин тинмай 
ишлаганлар Комил Амиров раҳбар 
сифатида одамлар дарди ва ташви
ши билан яшаганини мамнуният ила 
эслашади. Жумладан, Ботир Раҳимов 
шундай дейди:

– Устоз Ҳисорак сув омбори қури
лишида ҳақиқий фидойилик кўрсат
ди. Талабчанлиги, изланувчанлиги ва 
камтарлиги билан барчамизга ибрат 
бўлди. Лойиҳага қатъий амал қилган 
ҳолда сифатли қурилган ва мудда
тида фойдаланишга топширилган 
иншоот ҳозир ҳам элюрт фаровон
лиги учун хизмат қилаяпти.

– Комил Амирович яратган мактаб 
барчамиз учун намуна, – дея суҳбатга 
қўшилади сув хўжалиги раҳбарлари
дан бири Орифназар Имомназаров. 
– У киши ўз даврининг фидойи ин
сонларидан бири – машҳур мироб, 
Меҳнат Қаҳрамони Чўли Бегимқу
ловга издош, Абдусалом Пардаев, 
Тойир Эргашев, Муҳаммад Рўзиев, 
Гелди Қўзибоев, Дали Шаропов каби 
замондошларига ҳамкорлигу ҳамна
фаслик қилиб, асло кам бўлмади. 
Ҳатто пенсияга чиққанидан кейин ҳам 
маҳалламиз ташвиши билан яшади, 
чоратрофни ободонлаштириш, кам 
даромадли оилаларга кўмаклашиш 
ҳақида қайғурди. Сув хўжалигининг 
муаммолари тўғрисида жон куйдириб, 
бизни ҳам топширилган ишга бефарқ 
қарамасликка даъват этарди. Гарчи 
эндиликда орамизда бўлмасада, 
Комил Амировичнинг панднасиҳат
лари қулоғимиз остида мудом янграб 
туради. 

Қаҳрамонимизнинг кейинги йил
лардаги меҳнат фаолияти ҳам му
ваффақиятли кечди. У 19861987 
йилларда республика мелиорация 
ва сув хўжалиги вазири ўринбоса
ри, Китоб туманининг биринчи раҳ
бари, олти йил давомида вилоят 
сув хўжалиги бошқармаси бошлиғи 
лавозимида сидқидилдан хизмат 
қилди. Шунингдек, 10 йил “Эски
анҳорканалқурилиш” очиқ акция
дорлик жамиятини бошқарди. Ўша 

Шаҳрисабз, Яккабоғ, Ғузор ва Чироқ
чи туманларида қишлоқ хўжалиги 
экинларини кўпайтириш, Макрид ва 
Кўкдала массивларини ўзлаштириш 
мақсадида каналлар, насос станция
лари ва қудуқлар қуришда қатнаш ди. 
Вилоятда рўй берган сел ва тошқин
лар оқибатлари билан курашишга, 
сув танқислигига барҳам беришга, 
Қумдарё, Эскианҳор, Оқсув, Яккабоғ 
каналлари мажмуини яратишга ва 
ҳудуднинг суғориладиган ерларида 
Амударё сувидан фойдаланиш бўйи
ча амалга оширилган ирригация ва 
мелорация ишларига катта ҳисса 
қўшди.

Комил Амиров қачон ва қандай 
лавозимда ишламасин, уддабурон
лиги ҳамда зеҳни ўткирлиги билан 
одамлар эътиборига тушди. Мамла
катимиздаги энг баланд ва мураккаб 
тўғон бўлмиш Ҳисорак сув омбори 
мажмуи қурилиши чоғида ҳақиқий 
муҳандислик қобилиятини намоён 
этди. Натижада Шаҳрисабз, Яккабоғ 
ва Қамаши туманларидаги 45 минг 
гектар экин майдонининг сув таъми
ноти яхшиланиб, қўшимча равишда 
15 минг гектар янги ер ўзлаштирил
ди. Унинг раҳбарлигида Чироқчи, 
Китоб, Яккабоғ, Шаҳрисабз, Косон, 
Бешқўтон массивларида янги ерлар 
ўзлаштирилди, Қалқама, Деҳқоно
бод, Тошлоқсой сув омборлари, Оқ
сув, Қамаши, Чақар гидроузеллари, 
каттакичик обиҳаёт иншоотлари, 
тураржойлар, мактаб, болалар боғ
чалари ва Қурувчи шаҳарчаси бунёд 
этилди. Китоб туманидаги собиқ Али
шер Навоий номли хўжаликнинг 50 
гектарлик экинзорида томчилатиб 
суғориш технологияси жорий қилин
ди. Иқтисодий ислоҳотлар самараси 
ўлароқ, суғориладиган майдонлар 
166 минг гектардан 500 минг гектарга 
етказилди. 

К.Амиров доимо хайрли ва савоб 
ишлар ташаббускори бўлиб келди. 
Чунончи, Косон туманидаги отаси 
ишлаган 84мактабни қайта қуриш ва 
жиҳозлашга ёрдамлашди. Унда ҳар 
йили байрам тадбирлари ўтказишда 
ташаббускорлик қилди. Мактаб ёни
даги бўш ётган бинони эса мусиқа 
ва санъат даргоҳига айлантиришда 
ҳиммат кўрсатиб, кўплаб китоблар 
билан таъминлади. 

Энг муҳими, Комил ака ва умр 
йўлдоши Хурсанд опа олти нафар 
фарзандни тарбиялаб, вояга етка

зишди. Пировардида 20 нафар наби
ра ва 23 нафар чеваранинг севимли 
бобоси ҳамда бувисига айланишди. 

– Отаонамни эслаш мен учун 
оғир, – дейди уларнинг қизи Зебо. 
–Коронавирус туфайли иккиси 
2020 йил ёзида бу фоний дунёни 
биринсирин тарк этишди. Улар 
меҳроқибатли, сабртоқатли ва са
ховатли инсонлар эди. Онажоним 
аёл бажариши лозим бўлган барча 
юмушларни бекаму кўст адо этар, 
отам эса ишда ҳам, оилада ҳам тар
тибинтизом бўлишини хуш кўрарди. 
Уларнинг сабоқлари эндиликда биз
нинг ҳаёт йўлимизни чароғон этиб 
турибди.

– Отам том маънода эл оқсоқоли 
эди, – деб эслайди оиланинг тўнғич 
ўғли Баҳромжон. – Қариндошуруғла
ри ва дўстбиродарларидан ёрдами
ни аямасди. Моддий кўмакка муҳтож 
баъзи оилаларнинг олий ўқув юртла
рида таълим олаётган фарзандлари 
контракт тўловларини беминнат ҳал 
этарди. Дардманларга беғараз ёр
дамлашарди. Менга эса, “Ҳеч қачон 
бекор ўтирма, доимо ҳаракатда бўл. 
Бўш вақтингда китоб ўқи, излан. Ин
тилган аросатда қолмайди, ишлаган 
тишлайди!” деб уқтирарди. Бу ўгит
лари ҳозир ҳам иш фаолиятимда қўл 
келаяпти. 

– Падари бузрукворимиз ниҳоят
да ҳақиқатгўй ва иймонэътиқодли 
эди, – дейди ўртанча фарзанд Ғо
фуржон. – Шу боис доимо ўзгаларни 
норози қилмаслик пайида бўларди. 
Масалан, бир йили боғ яратишга 
аҳд қилдик. Отам иккимиз ҳокимият 
қарори билан ўзимизга ажратилган 
ерни кўриш учун Китоб туманига йўл 
олдик. Бориб билсак, ўша майдонда 
ўнлаб кишилар деҳқончилик қилиша
ётган экан. Отамнинг “Одамларни 
ранжитсак, биримиз икки бўлмайди” 
деган гапидан кейин ерни эгаларига 
қайтариб бердик.

Комил Амировнинг яна бир фар
занди Собиржон “Механизаторлар 
шижоати” фермер хўжалиги раҳба
ри саналади. Бу хўжалик 1993 йил 
кузида ташкил этилган. Ўшанда Со
биржон 19 ёшда бўлган. Шаҳарда 
туғилиб ўсгани сабабли деҳқончи
ликни яхши билмаган. Шундай дам
ларда отаси унга мададкор бўлди, 
ишни қандай юритишни, ерга меҳр 
беришни ўргатди. Ана, натижаси: чўл 
шароитида 101 гектар ерда деҳқон
чилик қилаётган Собиржон ҳар йили 
пахта ва ғалладан мўл ҳосил етишти
раяпти. Хусусан, бу йил буғдойдан 
55 центнердан ҳосил кўтарди. Пахта 
ҳосилдорлиги эса 45 центнер бўлиши 
кутилмоқда. 

Шоира ва Ғулом ҳам ҳар доим 
отаонасини ёдга олиб, уларнинг 
ҳақига дуо қилишади. Ғулом қайна
таси – таниқли халқ шоири Абдулла 
Орипов ва отаси Комил Амиров
нинг ўзаро суҳбатларини ва тонгга 
қадар давом этган шеърхонликларни 
ботбот эслайди. Зеро, Комил ака 
 адабиёт ва санъатнинг ҳақиқий мух
лислари сирасига кирарди. Саид Аҳ
мад, Одил Ёқубов, Муҳаммад Юсуф 
билан кўп учрашганди. Абдулла 
Орипов шеърларини ёддан ўқишдан 
ташқари, ўзи ҳам гоҳгоҳида қалам 
тебратиб турарди.

Агар Ўзбекистонда хизмат кўр
сатган ирригатор, талай орденме
даллар ва “Сув хўжалиги аълочиси” 
кўкрак нишони соҳиби Комил Амиров 
ҳаёт бўлганида бугун роппароса 
80 ёшга тўларди. Начора, ўлим ҳақ! 
Инсондан эса эзгу амаллари мерос 
бўлиб қолади ҳамда авлодлари ва 
халқ хотирасида яшайди. Бу унинг 
иккинчи умри бўлиб, буюк қалб 
соҳиби номининг умрбоқийлигини 
таъминлайди. Комил Амиров ҳам 
ана шундай шарафга лойиқ табаррук 
зотлардан бири эди. 

Ҳусан ТЕМИРОВ

даврда вилоятнинг сув хўжалиги 
муаммоларига ечим топишда фаол 
иштирок этди. Айниқса, Зарафшон 
дарёси суви Эскианҳор каналининг 
янги ўзани орқали Қумдарё каналига 
қўшилиши жараёнида заводларда 
тайёрланган бетонлар юртимиз
да биринчи бўлиб, текислагич ва 
зичлагичлар орқали ўрнатилишига 
бошқош бўлди. Вилоятнинг Китоб, 

Озодалик ва орасталикни севар, айниқса, 
гулларга жуда эътиборли эдилар.  Қаерда са
ришталик бўлса, шу жойга файзу барака ёғи
либ туради, дея таъкидлар ва биз, фарзанд ва 
невараларидан ҳам шуни талаб қилардилар. 
Бобожоним Ҳасанбой Султонов ўз қадрини 
яхши билган, оиласига, дўстларига меҳрибон 
инсон эдилар. Ҳаётда инсонлардаги сами
мийлик ва тўғрисўзликни жуда қадрларди. 
Лаганбардорлик ва хушомадгўйликни, икки
юзламачилик ва сохталикни ёмон кўрардилар. 
Бизнинг ҳам ҳар доим камтарин, ширинсўз, 
қандай ишга қўл урмайлик, албатта  шижоатли 

бўлишлигимизни таъки
длардилар. Бувимиз би
лан 35 йил бирга яша
ган бўлсалар, у кишига 
ҳам жуда меҳрибон умр 
йўлдоши бўлганлар. Нафақат оиласи, ким
ки қийин ва мураккаб вазиятга тушиб қолса, 
ўша одамга у ким бўлишидан қатьий назар 
қўлидан келганча ёрдам берардилар. Асл 
касби педагог бўлган дадамлар умрининг 
охирига қадар икки соҳада – педагоглик ва 
санъат соҳаларида сидқидилдан хизмат қил
дилар. Фақат мустақиллик йилларидагина 

уларнинг меҳнатлари рўёбга чиқа бошлади. 
Бобомнинг элюрт олдидаги хизматлари юксак 
қадрланиб, уларга 1999 йили “Ўзбекистон Рес
публикасида хизмат кўрсатган артист” унвони 
берилди. Бу фахрли унвонни шахсан Биринчи 
Президентимиз қўлларидан олиш насиб этди. 
Ўшанда Биринчи Президентимиз “Мен сиз 
билан кураш тушиб енгишим мумкин, аммо 
аския айтишдек машаққатли “кураш”да сиздан 
енгилишим тайин”, дея уларнинг санъат ларига 
юксак баҳо берганлар.

Бобом кулгу устаси бўлиб, адабиётни се
вар, қаерда яхши китоб учраса албатта сотиб 
олар, бизларга ҳам кўп китоб ўқишни тавсия 
қилар эди. Ўзлари ҳам кўпгина аския ва пай
ровларини республика ва вилоят матбуоти 
саҳифаларида ёритиб борар эди. Бизларга 
ундан кўп йиллик изланиш ва меҳнатлари са
мараси ўлароқ “Аския” китоби мангу ёдгорлик 
бўлиб қолди. Бешафқат ўлим икки мингинчи 
йили уларни 58 ёшларида орамиздан олиб 
кетди.

Нигора ҲАСАНЗОДА

Бобомни эслаб...
Бобомни хотирлаганимда беихтиёр кўз ўнгимда ширин табассум 

билан  жилмайиб турган чеҳраси, баъзан қаҳ-қаҳ отган кулгулари, 
баъзан ҳазил-мутойибага йўғрилган қочиримли гаплари гавдаланади. 
Улар қувноқ, ҳазилкаш, хушмуомала, юзларидан ҳамиша нур ёғилиб 
тургувчи инсон эдилар. Гўзал нотиқ, ўзига хос жарангдор овозга эга, шу 
билан бирга ўта нозик дид соҳиби эдилар.


